
SENIOR CERTIFICATE EXAMINATION

SETSWANA PUO YA BOBEDI

SEEMOGODIMO

(Pampiri ya Bobedi)

NAKO:  2 diura

MADUO:  80




	DITAELO:

· Araba dipotso di le pedi fela go tswa mo dibukeng tse o di ithutileng.

· Dipotso di tswe mo dikarolong tse di farologaneng.

· Dipotso tsotlhe di arabiwe ka Setswana.

	


	KAROLO YA A

PADI

POTSO 1
	


	MASAIKATEGANG A MAGODIMO – J.M.K. MEKGWE
	


	Buisa ditemana ke tseo o itse go araba dipotso tse di latelang:

Nopolo A
	


	Ba fapogela fa sennong sa boitapoloso, motho le mokapelo, ba kamakamane ga bakapelo ba lotlhokwana lo nkga bošwa, etswe lwa bona, lorato, lo ka kaiwa lo kile lwa agisana le Bile!  Ka lo lobaka, go tuka lo lo reng bee.  Ba amogelwa ke tidimalo e e renang gaufi le molapo, fa e se mosungwana wa metsi a molapo o eta o ikgarakgara, o tila dithito tsa magokare, le metswirinyo ya dinonyane mo magokareng, di lebogela lengwe gape la malatsi a Mmopi o di reboletseng go ipaka magale mo go lona.
	


	1.1 Neela maina a baanelwa ba ba fapogelang fa sennong.

1.2 Mokwadi o kaya eng fa a re lorato lwa bona lo kile lwa agisana le Bile?

1.3 Bolela ka mela e le METLHANO ka moo baanelwa ba ba kgaoganeng ka teng.

1.4 Rre Mathebula o tsereganya jang mo kgannyeng e e mo go 1.3

1.5 A o ne a atlega?  Tshegetsa ka dintlha di le PEDI.
	(2)

(2)

(10)

(2)

(2)


	Nopolo B
	


	Fa nka tshwara molapo go ise go diragale sepe, a eta a akanya, ba itse gore se ileng se ile ……
	


	1.6 Mmui wa mafoko a a fa godimo ke mang?

1.7 Fa a re:  “Fa nka tshwara molapo go ise go diragale sepe”.  O raya go diragala eng?

1.8 Neela dintlha tse ROBEDI ka se se diragetseng morago ga tiragalo e, le gore motho yo o tlhodileng mathata a, o feletse kae.

1.9 Bolela dilo di le PEDI tse di utlwalang mo tidimalong e baratani ba ba e itumelelang.
PALOGOTLHE YA KAROLO YA A:
	(1)
(3)

(16)

(2)

[40]

[40]


	KAROLO YA B

DIKGANGKHUTSWE

POTSO 2
	


	MMUALEBE – R.M. MALOPE
	


	Buisa ditemana tse di latelang mme morago o arabe dipotso:
Nopolo A
	


	Ga ke ake, mogaetsho!  Ke bua boammaaruri jwa kgodiakgokgo!  Makeketa o dule mo dikobong tsa la Matlhatso ura e le ya 1-h00 kwa Zone 16 GaRankuwa.  Phitlho ya mosadimogolo MmaKedirileng e ne e itebaditswe ke moeka gotlhelele.  Fa o le monna tota-e seng o le mapipitlwane- ga e re o jele nala ka mokgwa o, o bue ka ga diphitlho tsa basadibagolo.  O tla bolaisa batho bodutu mme wa itshenyetsa maitiso.  Makeketa o tsogile moso e le o montle ke a go bolelela”  mowa wa ona o le monate, o le phepha; dinonyane di keleketla mo ditlhareng tsa diperekisi ka melodi e e tlhatswegileng, di lebogela tshegofatso e Mmopi a di leretseng yona, gongwe di ne di tshega matshaba- godisa yo a tsogang ka ura ya 10h00 motshegare yo.
	


	2.1 Makeketa yo go buiwang ka ga gagwe yo ke mang?

2.2 Moanelwa yo o fa godimo o ne a itebaditse eng?

2.3 Ka mela e le MENE bolela se o se lemogang ka semelo sa ga Makeketa.
	(2)

(2)

(8)


	Nopolo B
	


	Fa ba goroga kwa Mabopane, Malešwane a bona ka setswalo go akga lengena le mmotorokara go se nne teng, gore ga go nko e e tswang lemina.  A fitlhela o o tlogetsweng ke ena; mo go ona a loma monna tsebe gore a batlele ntlha efe.  A tsidifala mokwatla pele a tshologa mofufutso, ntswa kgokgotsho yona e omile jaaka mmutlwa ….. Ba tsena mo tlung ka setu jaaka batho ba tsena mo phaposing ya molwetse wa ditsebe.  Segataborukhwana a tswa jaaka motho a ya go fatlha magotlo.  Fa a boa a tla a kamakamile jaaka ba ga Malope a Masilo ba tswa mo tshimong ya mmopo.
	


	2.4
Go akgega ga lengena go ne go kaya eng?

2.5
Molaetsa o o neng o tlogetswe ke Malešwane o ne o reng?

2.6 Go ne ga tsena bo mang mo tlung?

2.7
Tlhalosa maele a a latelang:


2.7.1
A kamakamile


2.7.2
Ga go nko e e tswang lemina




         
	(2)

(2)

(2)

(4)


	Nopolo C
	


	Fa Tselane a goroga, mosadi a re ke dinyane – tshetlho e e tlhomolwang bonolonolo.  Boemong jwa go mo phekolela gona kwa Khalambazo, a mo naya ditshitlho a sena go mo laela ka ga tiriso ya tsona.  Tselane ke morutegi, ga a kitla a dira dinyabese.
	


	2.8
A Tselane o ne a latela ditaelo tsa mosadi wa Khalambazo?  Fa a di latetse, a go mo tswetse mosola, le gona fa a sa di latela, a go mo tswetse mosola?  Neela dintlha di le ROBONGWE go tshegetsa karabo ya gago.

PALOGOTLHE YA KAROLO YA B:
	(18)

[40]

[40]


	KAROLO YA C

TERAMA

POTSO 3
	


	DINTSHONTSHO TSA LORATO – L.D. RADITLADI
	


	Buisa ditemana tse di latelang mme morago o arabe dipotso:
Nopolo A
	


	A:
Ke tshogile mo gogolo, Kalafi;


Pelo ya me e rema jaaka mašwi;


Lefatshe leno lotlhe le a dikologa;


Mo matlhong a me go tsamaya dinoga.


Oo! Ntshwara ngwana wa Kgosi ke a wa;


Ga ke na thata ya go sia le go lwa.


(O wela mo diatleng tsa ga Kalafi, o a idibala).
	


	3.1 Moanelwa yo o buang, ke mang le gona o bua le mang?

3.2 Baanelwa ba ba bua ba le kwa kae?

3.3 Baanelwa ba ba ne ba bua ka eng?

3.4 Pelo ya mmui e ne e remisiwa ke eng?

3.5 Fa a re ga a na thata ya go sia le go lwa, o raya a lwa kgatlhanong le mang?

3.6 Goreng mmui a nagana gore go tla nna le ntwa?
	(2)

(1)

(3)

(1)

(2)

(4)


	Nopolo B
	


	A:
Ke raya ruri, ka, rre, pelo ga e bolae,


Fa e le fano ke sa bona dinaledi.


Ngwana wa me yo o nosi o ntatlhile,


Sakoma golo o go ileng ga ke go itse;


Fa a jelwe ke ditau nageng go a tshwanela


O tlisitse bohutsana moriring wa me;


Dikgaswa tsa me tsa mabele di a bolaya;


Di ubisiwa ke pelo e e botlhoko ya me.


RraSakoma, mpha motsoko foo ke goge,


Keledi ke tse, di mpharafara matlhong,


Le mamina le one a mphala magalapa. 
	


	3.7 Moanelwa yo fa a re ngwana wa me, o raya mang?

3.8
Ka dintlha di le LESOME bolela se se dirileng gore ngwana wa mmui a inee 
naga.
	(1)

(10)


	Nopolo C
	


	A:
Dingaka re tshwere bothata tlhe,


Re tshwana le dikgosi tsa batho,


Bangwe ba batla re dira sele,


Ba bangwe ba re re dire sele,


Re nne fa gare fela jaaka philo.


(O a tswa)
	


	3.9
Fa ngaka e re re tshwere bothata o raya jang?  Neela dintlha di le PEDI.

3.10
Ngaka e ne e batlelwa eng ke ba ga Sebopeng.  Neela mabaka a le MARARO.

3.11
Neela dintlha di le THARO tse di dirang gore dintshontsho di bakiwe ke lorato.

PALOGOTLHE YA KARAOLO YA C:
	(4)

(6)

(6)

[40]

[40]


	KAROLO YA D

POTSO 4
	


	SELELO SA MMOKI – C.D. MOGOTSI
	


	Buisa maboko a mme o arabe dipotso tse di latelang:
	


	Makanokano a lorato phetogo,

Molomi wa madiba a matalana,

Nko e abetswe tupo

Go lemoga motsamai le botshelo;                       4

Go mo akanyetsa ka sephiri sa moratwa.

Tlhogo le fa e le fa godimo ga sebolaelo,

Setsibosi se ne se tla lomaloma pelo

Gore morati a lemogele kotsi pele.                       8

E rile ke mo gopotse ka tlala boitumelo,

Ka ralala thota gare ga diphefo,

Ka mela diphuka jaaka motlhodi wa phefo,

Boalong jwa yona ka tsubalala tlase ga naledi,   12

Motho yoo seipone sa botshelo jwa me;

Le lobone lwa pelo mathata a fitlhile,

A le kgakala botshelo ke tlhakantsuke

Gonne bo ntsietsa ka mebala le diphetogo.        16
	


	4.1 Bolela ditiro tse PEDI tse di dirwang ke lorato.

4.2 Ke eng se se botlhoko ka lorato?

4.3 Morati yo o dira eng go supa lorato mo temaneng ya bobedi?

4.4 Morati o bona moratwi jaaka eng?

4.5 Neela leboko le setlhogo se se maleba
	(4)

(2)

(2)

(2)

(2)


	Tsela-tshweu

Dumela, kgaitsadiaka;

Dumela, wena kgomotso ya monna

Keledi e mo sentse sefatlhego.

Ke serilwe ke boitumelo

Go lemoga phatlha ya setilo sa gago.

Ga ke kgatlhanong le tseo ya gago,

Ntswa ke kgatlhanong le tlhologelelo

E e tla nnang teng.
	


	4.6 Ka dintlha di le THATARO sosobanya diteng tsa leboko le le fa godimo.

4.7 Fa mokwadi a re keledi e mo sentse sefatlhego o raya jang?

4.8 Neela mabaka a le mabedi a a supang tlhologelelo.

4.9 Neela leina la sekapuo se se mo moleng wa bone o bo o se nopole.

4.10 Kwala leina la ponagalo ya poko e e tlhagelelang mo temaneng ya leboko, o bo o neye sekao.

4.11 Go tshekaganyo e e bonalang mo temaneng e, e supe ka go e nopola.

PALOGOTLHE YA KARAOLO YA D:
	(12)

(2)

(4)

(2)

(4)

(4)

[40]

[40]


	KAROLO YA E

DITLHANGWA TSA MOLOMO

POTSO 5
	


	NTLHABELE DINAANE – Z.S. DIPALE
	


	Buisa ditemana tse mme morago o arabe dipotso tse di latelang:
	


	Nopolo A
	


	Ga twe e rile, e le mosetsana yo montlentle.  Go ne go na le basimane ba le bararo, botlhe ba ne ba mo kopa go ratana nabo.  Lerato leno le ne le beetswe maparego.  E ne e se la, “Ee, ke a go rata”.  O ne a ba bolelela gore mongwe le mongwe yo o tla mo tlelang sengwe se se tla mo kgotsofatsang, o tla mo nyala.

   Banna ba ne ba tswa go ya go batla tse di tla kgatlhisang yo o ratwang.  Mongwe a tla le sethuthuthu se se fofang, se se pegang batho ba le bararo.  Yo mongwe ena a tla ka seipone.  Sona se ne se bontsha motho yo o iphitlhileng.  Se ne se go subulola, go sa tshwenyege gore o itshubile fa kae.  Wa boraro a tla ka namune.  Yona e ne e se namunenyana e mongwe le mongwe a ka e sobuetsang, a bo a sala a iphimola matute a yona.  Yona e ne e kgona go tsosa motho fa a sule.

   Go boa kwa letsholong le le tla kgatlhang mmabontle yo, ba gatsela madi.  Ba rile fa ba goroga ba fitlhela a se yo kwa ga gaabo.  Go ne go se ope yo o neng a itse kwa a neng a le teng.  Ke teng fa tse di tswang go batlwa di neng tsa itshupa se di leng sona.
	


	5.1 Neela leina la naane e e fa godimo.

5.2 Ke kopo efe e e neng e dirwa ke basimane ba mo mosetsaneng yo?

5.3 Ke eng se se neng se dira gore kopo e e nne boima?

5.4 Kwala kopo ya mosetsanyana yo.

5.5 Basimane bao ba ne ba diragatsa kopo e ka go dira eng?  Bolela gore mongwe le mongwe o tlisitse eng?







5.6 Ke eng se se lerilweng ke basimane ba se se nnileng le mosola thata?

5.7 Selo/Dilo tse, di supile mosola jang?

5.8 A go bonnete mo moleng o o boletsweng mo go 5.6.  Neela lebaka le le LENGWE.
	(2)

(2)

(2)

(2)

(6)

(2)

(3)

(2)


	Nopolo B
	


	  Ga twe e rile, e le mosadimogolo, a na le bana ba basimane ba le batlhano.  Mo gare ga bona, o ne a rata wa gofejane thata.  Leina la ngwana yoo e ne e le Mogolojwane.  Mosimane yo o ne a le montle thata.  O ne a bile a kgona go dira ditiro tsotlhe tsa fa gae.  O ne a tlhobola mabele, a bo a ye kgonnye.  Bomogoloe bona e ne e le ditshwakga.  Ba sa dire sepe fa lapeng.

   Go ne ga tsalega letlhoo fa gare ga bona, ka ba ne ba bona fa mosadimogolo a rata yo mmotlana thata.  Ba simolola go mo tshwenya.  Fa ba ile madisong, ba ne ba mo thibisa dikgomo a le esi, a di isa go nwa.  Ba ne ba mo losa le basimane ba bagolo mo go ena.  Le fa go ntse jalo, o ne a sa tshwenyegele maitsholo a bomogoloe.
	


	5.9 Leina la gofejane yo o neng a ratwa thata ke mang?

5.10 Neela mabaka a le MABEDI a go ratwa go feta botlhe?

5.11 Kwala ditiro di le PEDI tsa tse a neng a di dira.




5.12 Bomogoloe ba ne ba mo dipisa ka go mo dirisa eng?




5.13 Neela mabaka a le MARARO a se o se ithutileng ka naane e.
5.14 Mo botshelong ka gale gofejane o ratiwa go feta bana ba bangwe.  Neela lebaka le le bakang selo se
PALOMOKA YA KAROLO YA E:
	(1)

(4)

(4)

(3)

(6)

(1)

[40]

[40]











P.T.O.


